
Tilsetjingsprosess ny rådmann 
 
 

Saksutgreiing: 
Bakgrunn 
Fedje kommunestyret gjorde den 19.juni vedtak om at Nils Moldøen vert mellombels tilsett 
som ny rådmann i Fedje kommune. For å kunne utnemne nokon i ein mellombels stilling er 
det eit krav om at ein startar ein prosess for å tilsetje nokon fast snarast råd. Kommunestyret 
har ikkje nytt møte før i september og prosessen bør vere godt i gang til dess.  

Vurdering 
Førre gang Fedje kommune tilsette rådmann var det ordførar, varaordførar, leiar i det største 
opposisjonspartiet og ein tillitsvalt som var med. Det kom i ettertid fram kritikk mot denne 
gruppa var litt smal og at det kunne vere riktig å involvere fleire. Det er naturleg å kome 
denne kritikken i møte og at den nye gruppa vert breiare samansett. Formannskapet samt 
representant frå dei uavhengige og to frå dei tillitsvalte synast å vere ei betre løysing 
 

 
 

Forslag til vedtak: 
Kommunestyret gir eit utvida formannskap mynde til å styre prosessen med å tilsetje 
ny rådmann i Fedje kommune. Det utvida formannskapet skal leggje fram sak om 
rådmannstillinga for kommunestyret den 25.september 2018.  

Formannskapet blir i denne saka utvida med ein representant frå dei uavhengige og to 
tillitsvalte.  

K - behandling: 
Framlegg frå Ottar Tangen (Frp): Kommunestyret vedtek at det vert sett ned ei 
arbeidsgruppe frå formannskapet samt ein representant frå dei uavhengige og to frå dei 
tillisvalde til å styre prosessen fram til tilsetjing av ny rådmann i Fedje kommune. Gruppa skal 
i kommunestyremøte 25.september 2018 leggja fram ein plan for framdrift i saka. Det fell 
naturleg at ordføraren vert leiar for gruppa.  
Framlegg frå Kristin Aase (Ap): Kommunestyret gir ei arbeidsgruppe samansett av 
formannskap og representant for dei uavhengige, samt to tillitsvalde mynde til å styre 
prosessen med å tilsetje ny rådmann i Fedje kommune. Arbeidet skal startast opp 

"umiddelbart". Forslag til utlysningstekst skal vere klar til sak om rådmannsstillinga til 
kommunestyret 25. september.  
Føreslagene vert sett opp mot kvarandre. Føreslaget til Ottar Tangen vart vedteke mot Ap 
sine tre røyster. 
 
 

K - vedtak: 
Kommunestyret vedtek at det vert sett ned ei arbeidsgruppe frå formannskapet samt ein 
representant frå dei uavhengige og to frå dei tillisvalde til å styre prosessen fram til tilsetjing 
av ny rådmann i Fedje kommune. Gruppa skal i kommunestyremøte 25.september 2018 
leggja fram ein plan for framdrift i saka. Det fell naturleg at ordføraren vert leiar for gruppa.  
Vedtaket vart vedteke mot Ap sine tre røyster.  
 
 
 
 


